
8 Ja go boatta, de mailme ala son dævdda suddo, ja vanhurskesvuođa, ja duomo;

9 suddo, go si æi osko muo ala;

10 mutto vanhurskesvuođa, dastgo aččam lusa vuolgam, ja æppet di oaine muo šat gukeb;

11 mutto duomo, dastgo dam mailme oaivamuš dubmijuvvum læ.

12 Must ain ollo læ digjidi cælkket; mutto æppet di dal mate dam guoddet.

13 Mutto go son, duotvuođa vuoiŋ boatta, de son din oapestægje læ buok duotvutti; dastgo i su ječaldes son sarno, mutto maidikkenessi son gulla, son sardno, ja mi dappatuvvumen læ, son digjidi almostatta.

14 Son muo hærvasen dakka; dastgo dast, mi muo læ, son valdda, ja digjidi sardno.

15 Buok, mi ačest læ, muo læ; de damditti celkkim mon, son dast valdda, mi muo læ ja digjidi sardno.

16 Oanekas bodduš de æppet di oaine muo; ja fast oanekas bodduš de di oaidnebættet muo; dastgo aččam lusa vuolgam.

17 De celkke muttomak su mattajegjin gaskastæsek: mi læ dat, maid son migjidi cælkka: oanekas bodduš de æppet di oaine muo; ja fast oanekas bodduš de di oaidnebættet muo; ja: dastgo aččam lusa vuolgam?

18 De celkke si: mi læ dat, maid son cælkka: oanekas bodduš? æp mi arved, maid son sardno.

19 De diđi Jesus si jærrat aiggu sust: ja son sigjidi celki: dam birra di arvvalæppet gaskastædek,

